
Konfli Entènasyonal yo
LEKTI #1
Non: ________________________

Dat: _________________________


SS.7.CG.4.3 Eksplikasyon pou Kritè Referans 1: Elèv yo pral idantifye egzanp ak rezon presi yo ki konn fè Etazini antre nan konfli entènasyonal yo.






Konstitisyon Etazini an bay Kongrè a ak prezidan an deseri pouvwa presi konsènan relasyon yo genyen ak lòt nasyon yo, sitou lagè ak konfli militè yo.

Atik I nan Konstitisyon an dekri pouvwa branch lejislatif la (Kongrè) epi l bay Kongrè a pouvwa pou l deklare lagè, apwouve depans militè yo, ak leve yon lame ak yon fòs lamarin. Atik II a bay Sena Etazini an pouvwa pou l ratifye trete yo.

Kongrè a te itilize pouvwa pou l deklare lagè a senk fwa pandan tout listwa Etazini. De nan gè sa yo te fèt pandan 20yèm syèk la (1900-1999).

1. Premyè Gè Mondyal la (1914-1918)– Etazini te deklare lagè kont Almay apre lamarin Almay te atake yon soumaren Britanik ak bato ki t ap transpòte sitwayen Ameriken.
2. Dezyèm Gè Mondyal (1939-1945)– Etazini te deklare lagè kont Japon apre Japon te bonbade yon baz naval nan Awayi. Awayi potko vin yon eta nan Etazini alepòk, men li te yon tèritwa Ameriken.

Atik II nan Konstitisyon an dekri ki pouvwa branch egzekitif la (prezidan) genyen epi l bay prezidan tit Kòmandan an Chèf lame a. Sa vle di se prezidan ki responsab lame a epi l ka voye twoup yo al nan lòt peyi yo.

Kèk prezidan te itilize pouvwa yo genyen antanke Kòmandan an Chèf lame a pou voye twoup lame Ameriken yo nan deseri konfli oswa sitiyasyon "ki gen karaktè lagè" san Kongrè a pa te fè yon deklarasyon fòmèl. Men kèk egzanp Gè Kore a (1950-1953), Gè Vyetnam lan (1964-1975), Premye Gè Gòlf la (1990-1991), ak Dezyèm Gè Gòlf la (2003 – 2011).

Gen plizyè rezon ki ta ka fè yon nasyon antre nan konfli entènasyonal yo. Sa yo ta kapab gen ladan yo konfli militè, dezakò nan echanj komès yo, dezakò sou trete yo. Etazini te enplike nan plizyè konfli entènasyonal pandan listwa li.

	Konfli Entènasyonal yo
	Rezon ki te Fè yo Enplike

	Envazyon Bè Dèkochon (Kiba, 1961)
	Bè Dèkochon an sitiye sou zòn kòt Kiba nan Lanmè Karayib la. Se te kote yon gwoup moun ki te kont diktatè Kiba a, Fidel Castro, te tante anvayi Kiba. Yo te vin rele evènman Envazyon Bè Dèkochon.
Etazini te dirije envazyon sa a pou tante kwape menas kominis te poze si prè Etazini konsa. (Kiba nan distans ki sèlman 90 mil olaj zile Florida Kiz yo.)

	Kriz Misil Kiben
(Kiba, 1962)
	An 1962, te gen anpil tansyon ant nasyon kominis yo ak nasyon ki pa kominis yo. Linyon Sovyetik la te mete misil yo nan Kiba pou yo te menase Etazini. Prezidan John F. Kennedy te menase fè entèvansyon militè. Apre yon enpas (yon peryòd kote okenn nan peyi yo pa te aji) ki te dire 13 jou, Etazini
ak Linyon Sovyetik la te rive konkli yon akò pou yo retire misil yo nan Kiba.

	Kriz Otaj Iran (Iran, 1979-1980)
	An 1979, yon gwoup etidyan Iranyen ki te soutni Revolisyon Iranyèn lan te pran kontwòlanbasad Ameriken an nan Tehran, Iran. Yo te kenbe 66 diplomat Ameriken an otaj pandan 444 jou. Pandan Kriz Otaj Iran an, Prezidan Jimmy Carter te deklare ke
Etazini "p ap sede anba chantaj" ki vle di Etazini pa te dispoze
itilize diplomasi pou fè yo libere otaj yo. Yo te resi libere yo nan dat 20 janvye 1981, jou inogirasyon Prezidan Ronald Reagan lan.

	Teworis 11 Septanm 2001
	Nan dat 11 septanm 2001, teworis yo te detounen (pran pa fòs) kat avyon anndan peyi
Etazini epi yo te pwojte yo nan World Trade Center nan Vil Nouyòk ak Pentagòn lan tou pre Wachinton, DC. Te gen yon lòt avyon ankò ki te sot tonbe nan yon tèren nan Pennsilvani. Plis pase 3,000 Ameriken te pèdi lavi yo akoz de atak sa a.
World Trade Center a te yon bilding ki te gen 110 etaj kote te genyen anpil lokal biznis enpòtan. Pentagòn lan se syèj sosyal
Fòs Lame Etazini an, ki sitiye nan Konte Alington, Vijini.  
Teworis yo se moun oswa gwoup ki itilize laperèz ak vyolans pou atenn objektif politik yo, tankou yon chanjman gouvènman. Gwoup teworis ki te alorijin atak 11 septanm lan te Al Qaeda, Osama bin Laden t ap dirije.
Yon lòt gwoup teworis, Taliban, te gouvène pifò peyi Afganistan. Taliban yo te kite Al Qaeda viv nan Afganistan ak pou yo antrene pou yo fè atak teworis nan dat 11 septanm lan.
Pou reponn a atak la, Lame Etazini an ak alye NATO li yo
te anvayi Afganistan an avèk èd fòs alye pèp Afgan an. Ansanm, yo te ranvèse Taliban yo sou pouvwa nan Afganistan.














alye - nasyon ki ini youn avèk lòt pou atenn objektif kolektif presi tankou èd ak pwoteksyon
kominis - yon fòm gouvènman kote yon sèl pati ki sou pouvwa posede ak kontwole tout ekonomi an nèt epi kote yo pa otorize okenn pwopriyete prive
Kongrè - asanble lejislatif nasyonal Etazini an, ki gen ladan Sena a, oswa chanm siperyè a, ak Chanm Depite a, oswa chanm enferyè a
diplomasi - travay ki fèt pou kenbe bonjan relasyon ant gouvènman diferan peyi yo
anbasad - yon rezidans oswa biwo anbasadè yon peyi
Premye Gè Gòlf - yon konfli militè ki te fèt an 1991 ant Irak avèk yon gwoup ki gen 34 nasyon; se Nasyon Zini te apwouve epi Etazini te dirije gè a; yo konn rele l tou Gè Gòlf Pèsik la
Dezyèm Gè Gòlf - konfli militè ki fèt an Irak an 2003, yo konn rele tou Gè Irak la oswa "Operasyon Liberasyon Irak", ki te kòmanse nan dat 20 mas 2003; se te Etazini, Grand Bretay, ak lòt nasyon yo ki te lanse gè a
Gè Kore - yon gè ant Kore Dinò ak Kore Disid; Etazini ak lòt peyi yo te ede Kore Disid, li te fèt ant 1950-1953
entèvansyon militè - manm fòs lame Amerikèn lan (lame tè, kò lamarin, lame lanmè, fòs ayeryèn ak gadkòt yo) yo voye al nan yon lòt peyi pou itilize fòs pou mete fen nan yon konfli
NATO - Òganizasyon Trete Nò Atlantik, yon gwoup ki gen 28 peyi ki te dakò pou youn pwoteje lòt si ta genyen atak ki fèt kont youn; yo te fonde l an 1949
prezidan - chèf branch egzekitif la
teworis - itilizasyon laperèz ak vyolans ekstrèm kòm yon fason pou atenn yon objektif politik
Gè Vyetnam - yon konfli militè (1954-1975) ant fòs kominis yo nan Nò Vyetnam (Lachin ak Linyon Sovyetik te soutni) ak fòs ki pa kominis yo nan Sid Vyetnam (Etazini te soutni)
Premyè Gè Mondyal - yon gè ki te genyen ant Pouvwa Alye yo (ki gen ladan Risi, Frans, Anpi Britanik lan, Itali, Etazini, Japon, Woumani, Sèbi, Bèljik; Grès, Pòtigal, Montenegwo), ak Pouvwa Santral yo (ki gen ladan Almay, Otrich-Ongri, Tiki, Boulgari); ki te dire soti 1914 rive 1918
Dezyèm Gè Mondyal - yon gè ki te kòmanse an 1937 an Azi, an 1939 an Ewòp, ak an 1941 nan Etazini; li te dire jiskan 1945 epi pifò peyi nan lemonn te enplike

